
TRANSPORT INFRATUZILMASI 
LOYIHALARIDA KORRUPSIYAGA QARSHI 

SAMARALI CHORALARNING XALQARO 
TAJRIBASI: TAHLIL VA TAVSIYALAR

Mirzayeva Mohina Srojiddinovna,
Oʻzbekiston Respublikasi Huquqni muhofaza qilish akademiyasi 

mustaqil izlanuvchisi
ORCID: 0009-0009-4983-0770

e-mail: mohinamirzayeva1994@gmail.com

Annotasiya. Mazkur maqola yoʻl-transport infratuzilmasi loyihalarida korrupsiyaga 
qarshi kurashishning xalqaro tajribasi, amalga oshirilgan ishlarning samarali choralari 
tahliliga bagʻishlangan. Xalqaro tajriba shuni koʻrsatmoqdaki, korrupsiyaga qarshi 
samarali mexanizmlar – ochiq tender tizimlari, fuqarolik jamiyati nazorati, xalqaro 
monitoring organlari va javobgarlik mexanizmlari – infratuzilma loyihalarining 
samaradorligi va sifatini oshirishda muhim vositadir. Bunday tajribalarni oʻrganish 
va milliy amaliyotga tatbiq etish Oʻzbekiston kabi rivojlanayotgan davlatlar uchun 
dolzarb vazifalardan biridir. 2022–2024-yillarda Oʻzbekistondagi yoʻl-qurilish sohasida 
tender jarayonlarida aniqlangan qoidabuzarliklar, davlat xaridlarida shaffo�lik 
yetishmasligi, moliyaviy mablagʻlarni suiisteʼmol qilish holatlari va ularning iqtisodiy 
hamda ijtimoiy oqibatlari tavsi�iy tahlil usulida koʻrib chiqildi. Xalqaro tajribadan 
Jahon banki, Iqtisodiy hamkorlik va taraqqiyot tashkiloti, BMTning Korrupsiyaga 
qarshi konvensiyasi va Yevropa tiklanish va taraqqiyot banki tavsiyalari oʻrganildi. 
Shuningdek, Ukrainadagi “ProZorro”, Janubiy Koreyadagi KONEPS (Korea ON-line 
E-Procurement System), Turkiyadagi EKAP (Electronic Public Procurement Platform) 
kabi elektron xarid tizimlarining ochiqlik, raqamli integratsiya va hisobdorlikni 
taʼminlashdagi afzalliklari tahlil qilindi. Muallif milliy qonunchilikni xalqaro standartlar 
bilan uygʻunlashtirish, elektron tender platformalarini rivojlantirish, mustaqil 
monitoring organlarini kuchaytirish va fuqarolik jamiyati institutlarini jalb etish orqali 
korrupsiyaga qarshi kurashish samaradorligini oshirish boʻyicha aniq takli�larini ilgari 
surgan.

Kalit soʻzlar: transport infratuzilmasi, korrupsiyaga qarshi kurashish, davlat 
xaridlari, xalqaro tajriba, elektron tender tizimi, shaffo�lik

Республики Узбекистан

Аннотация. Настоящая статья посвящена анализу международного 
опыта противодействия коррупции в проектах транспортной 
инфраструктуры и оценке эффективности реализованных мер. 
Международный опыт показывает, что эффективные механизмы 
противодействия коррупции – открытые тендерные системы, контроль 
со стороны гражданского общества, деятельность международных 
мониторинговых органов и механизмы ответственности – являются 
важным инструментом повышения эффективности и качества 
инфраструктурных проектов. Изучение такой практики и её внедрение в 
национальную правоприменительную систему является одной из актуальных 
задач для развивающихся государств, в том числе для Узбекистана. В 
исследовании с использованием описательного метода проанализированы 
нарушения, выявленные в 2022–2024 годах в тендерных процедурах 
дорожного строительства в Узбекистане, недостаточная прозрачность 
государственных закупок, факты злоупотребления финансовыми средствами, 
а также их экономические и социальные последствия. В качестве источников 
изучены международные практики и рекомендации Всемирного банка, 
Организации экономического сотрудничества и развития, Конвенции ООН 
против коррупции и Европейского банка реконструкции и развития. Особое 
внимание уделено преимуществам электронных систем закупок, таких как 
украинская ProZorro, корейская KONEPS (Korea ON-line E-Procurement System), 
турецкая EKAP (Electronic Public Procurement Platform), обеспечивающих 
открытость, цифровую интеграцию и подотчётность. Автор выдвигает 
конкретные предложения по повышению эффективности борьбы с коррупцией 
в Узбекистане путём гармонизации национального законодательства 
с международными стандартами, развития электронных тендерных 
платформ, усиления независимых мониторинговых органов и вовлечения 
институтов гражданского общества.

Ключевые слова: транспортная инфраструктура, противодействие 
коррупции, государственные закупки, международный опыт, электронная 
тендерная система, прозрачность

INTERNATIONAL EXPERIENCE IN EFFECTIVE ANTI-CORRUPTION MEASURES 
IN TRANSPORT INFRASTRUCTURE PROJECTS: 

ANALYSIS AND RECOMMENDATIONS

Mirzaeva Mohina Srojiddinovna,
Independent researcher at

the Academy of Law Enforcement
of the Republic of Uzbekistan

Abstract. This article is devoted to the analysis of international experience in 
combating corruption in road transport infrastructure projects and effective measures 
taken. International experience shows that effective anti-corruption mechanisms 
– open tender systems, civil society oversight, international monitoring bodies, and 
accountability mechanisms – are important tools for increasing the effectiveness 
and quality of infrastructure projects. Studying and implementing such experience in 
national practice is one of the urgent tasks for developing countries such as Uzbekistan. 
Violations identi�ied during tenders in the road construction sector of Uzbekistan in 
2022–2024, lack of transparency in public procurement, cases of misuse of �inancial 
resources, and their economic and social consequences were considered using the 
method of descriptive analysis. Recommendations of the World Bank, the Organization 
for Economic Cooperation and Development, the UN Convention against Corruption, and 
the European Bank for Reconstruction and Development were studied from international 
experience. The advantages of such electronic procurement systems as “ProZorro” in 
Ukraine, KONEPS (Korea ON-line E-Procurement System) in South Korea, and EKAP 
(Electronic Public Procurement Platform) in Turkey in ensuring openness, digital 
integration, and accountability were also analyzed. The author put forward speci�ic 
proposals for increasing the effectiveness of the �ight against corruption by harmonizing 
national legislation with international standards, developing electronic tender platforms, 
strengthening independent monitoring bodies, and involving civil society institutions.

Keywords: transport infrastructure, anti-corruption, public procurement, 
international experience, electronic tender system, transparency

Kirish
Bugungi global iqtisodiyotda infratuzilma, xususan, transport infratuzilmasi 

mamlakatlarning iqtisodiy oʻsishi, raqobatbardoshligi va mintaqaviy integratsiyasi 
uchun strategik ahamiyat kasb etadi. Avtomobil yoʻllari, temir yoʻllar, portlar va 
aeroportlar faqat tovarlar va xizmatlar harakatini taʼminlabgina qolmay, balki ijtimoiy 
tenglik va fuqarolarning turmush tarziga ham kuchli taʼsir koʻrsatadi. Biroq bu kabi 
yirik investitsion loyihalar korrupsiya uchun juda katta xatar manbayidir. Bunga 
sabab infratuzilma sohasidagi kelishuvlarning katta mablagʻlarga bogʻliqligi, tender 

va nazorat jarayonlarining murakkabligi, shuningdek, hukumat bilan xususiy sektor 
oʻrtasidagi munosabatlar shaffo�ligining yetarli emasligidir.

Yoʻl-transport infratuzilmasi sohasi davlat investitsiyalarining korrupsiyaga eng 
moyil sohalari qatoriga kiradi. Transparency International taʼkidlaganidek, “yoʻl 
qurilishi sohasidagi korrupsiya qashshoqlikni kuchaytiradi, raqobatni cheklaydi 
va davlat mablagʻlarining samarasiz sar�lanishiga olib keladi” [1]. Infratuzilma 
loyihalarining murakkab tabiati korrupsiyaga qarshi kurashish tizimi samarasizligi 
tufayli milliy infratuzilma xarajatlarining 30–50 foizi yoʻqolishiga olib keladi [2]. 
Jahon banki Integrity Vice Presidency (INT) boʻlimining 2020-yilda 49 ta shirkatni 
tenderlardan chetlatgani va 72 ta holatda kross-sanksiyalar qoʻllanganini maʼlum 
qilgan. Bu infratuzilma loyihalarida korrupsiyaning koʻlami juda katta ekanini 
koʻrsatadi [3].

Transport infratuzilmasidagi korrupsiyaning oqibatlari juda ogʻir boʻlishi 
mumkin – sifati past yoʻllar, notoʻgʻri sar�langan budjet, aholi uchun xav�li sharoitlar, 
loyihalarning kechiktirilishi va iqtisodiy samaradorlikning pasayishi shular 
jumlasidan. Masalan, 2024-yilda Oʻzbekistonda 17 mlrd soʻmlik yoʻl qurilishi va 
taʼmirlash ishlari past sifatda bajarilgani aniqlangani [4] shu sohadagi tizimli 
muammolarga ishora qiladi.

Ushbu ilmiy-amaliy muammoni oʻrganish nafaqat korrupsiyani kamaytirish, balki 
milliy iqtisodiyotning barqaror rivojlanishini taʼminlashda ham muhim ahamiyatga 
ega. Xalqaro tajriba shuni koʻrsatmoqdaki, korrupsiyaga qarshi samarali mexanizmlar 
– ochiq tender tizimlari, fuqarolik jamiyati nazorati, xalqaro monitoring organlari 
va javobgarlik mexanizmlari – infratuzilma loyihalarining samaradorligi va sifatini 
oshirishda muhim vositadir. Bunday tajribalarni oʻrganish va milliy amaliyotga tatbiq 
etish Oʻzbekiston kabi rivojlanayotgan davlatlar uchun dolzarb vazifalardan biridir.

Ushbu maqola tavsi�iy tahlil (descriptive analysis) usulida yozildi. Xalqaro tajriba 
sifatida Jahon banki, Iqtisodiy hamkorlik va taraqqiyot tashkiloti (IHTT), BMTning 
Korrupsiyaga qarshi konvensiyasi, Ukraina (“ProZorro’), Janubiy Koreya (KONEPS – 
Korea ON-line E-Procurement System), Turkiya (EKAP – Electronic Public Procurement 
Platform) elektron xarid tizimlari tahlil qilindi. 

Oʻzbekistondagi yoʻl-qurilish tenderlari va davlat xaridlariga oid ochiq maʼlumotlar, 
normativ-huquqiy hujjatlar, davlat organlarining hisobotlari birlamchi maʼlumotlar 
sifatida; xalqaro tashkilotlar hisobotlari, ilmiy maqolalar, ekspert intervyulari va 
sohaviy tahlillar ikkilamchi maʼlumotlar sifatida oʻrganildi. 

Asosiy qism
Jahon banki – xalqaro miqyosdagi eng yirik moliyaviy institutlardan biri boʻlib, 

transport infratuzilmasi loyihalarini moliyalashtirishda faol ishtirok etadi. Ushbu 
loyihalardagi korrupsiya xav�ini kamaytirish va mablagʻlar samaradorligini taʼminlash 
maqsadida Jahon banki tender va xarid jarayonlariga oid qatʼiy shaffo�lik va 
hisobdorlik mexanizmlarini joriy etgan.

2016-yildan boshlab Jahon banki “Procurement Framework” [5] deb nomlangan 
xarid siyosatini qabul qilgan. Procurement Framework davlat xaridlarining barcha 
bosqichlarida huquqiy va moliyaviy shaffo�likni taʼminlashga qaratilgan. Tenderlar 

ochiq va raqobatli oʻtkazilishi, ishtirokchilar esa etika qoidalariga rioya qilishi shart. 
Manfaatlar toʻqnashuvi va �iribgarlik maxsus tartibda nazorat qilinadi.

Korrupsiyaga qarshi mexanizmlar qanday ishlashi hamda ularning samaradorligiga 
misol sifatida Jahon bankida Integrity Vice Presidency (INT) [6] nomli mustaqil 
tekshiruv organi faoliyatini keltirish mumkin. 

Ushbu tuzilma:
– xarid va loyiha amaliyotidagi �iribgarlik, manfaatlar toʻqnashuvi, tamagirlik, 

moliyaviy manipulyatsiya va korrupsiya holatlarini tekshiradi;
– ochiq maʼlumotlar asosida tergov oʻtkazadi;
– �irma yoki shaxsni tenderlardan chetlatish (debarment) orqali javobgarlikka 

tortadi;
– hamkor xalqaro institutlar bilan kross-sanksiyalar (masalan, Osiyo taraqqiyot 

banki, YTTB) joriy etadi.
2020-yilda INT tomonidan 49 subyekt tenderlarda ishtirok etish huquqidan 

mahrum etilgan (debarment), yana 72 subyektga nisbatan kross-sanksiya qoʻllangan. 
Bu loyihalarda huquqbuzarlikka yoʻl qoʻygan tashkilotlarga nisbatan qatʼiy munosabat 
belgilashdagi muhim holatdir.

Ushbu tashkilot faoliyati natijasida Keniya, Bangladesh, Nigeriya, Vyetnam kabi 
davlatlarda davlat va xususiy sektor oʻrtasidagi korrupsiya sxemalari fosh etilgan.

Shu kabi infratuzilmada samarali boshqaruv va monitoring misolida Iqtisodiy 
hamkorlik va taraqqiyot tashkiloti (IHTT)ning I ACT (Infrastructure Anti-Corruption 
Toolbox) tashabbusini koʻrsatishimiz mumkin. IHTT tomonidan ishlab chiqilgan 
I ACT [7] infratuzilma loyihalarida korrupsiyaga qarshi samarali choralarni 
joriy etish uchun moʻljallangan amaliyotlar va instrumentlar toʻplamidir. Ushbu 
tashabbus 2021-yilda taqdim etilgan boʻlib, u “loyiha rivojlanish siklining barcha 
bosqichlarida (tayyorgarlik, moliyalashtirish, bajarish, monitoring va baholash)”da 
yuzaga kelishi mumkin boʻlgan korrupsiyaviy xavf-xatarlarni bartaraf etishga 
qaratilgan.  

I ACTning asosiy vazifalari – korrupsiya xav�larini erta aniqlash va baholash, loyiha 
boshlanishidan oldin xavf tahlillari orqali qaror qabul qilish jarayoniga taʼsir koʻrsatish 
hamda shaffo�lik va hisobdorlik mexanizmlarini joriy etishdan iborat. Yoʻriqnomalarda 
xarid jarayonlarining ochiqligi, ommaviy axborotga erishish, natijalarni onlayn 
kuzatish va hisobdorlik tizimlari nazarda tutilgan.

I ACT 30 dan ortiq instrumentlarni taklif etadi: haqiqiy egalik maʼlumotlarini 
oshkor etish, mahalliy va xalqaro audit organlari hamkorligi, shartnomalarning 
ochiq reyestri, jamoatchilik monitoringi, fuqarolik jamiyati va OAV ishtirokini 
ragʻbatlantirish. Ushbu chora-tadbirlar infratuzilma loyihalarida shaffo�lik va ijtimoiy 
javobgarlikni kuchaytiradi.

Dunyoda Kolumbiya, Keniya, Indoneziya va Filippin kabi mamlakatlar I ACT 
tavsiyalarini amaliyotda qoʻllab, korrupsiyaviy xav�larni sezilarli darajada 
kamaytirgan. Masalan, Keniyada Open Contracting Data Standard (OCDS) asosida 
tender natijalari real vaqtda eʼlon qilinishi orqali korrupsiya holatlari 22 foizga 
qisqartirilgan [8].

Shu kabi Transparency International tomonidan joriy etilgan Integrity Pact
mexanizmi – infratuzilma tenderlarida barcha ishtirokchilar tomonidan shartlarni 
korrupsiyasiz imzolashga asoslanadi. Unda mustaqil monitoringchi (ingl. civil society 
monitor) fuqarolik nazoratini amalga oshiradi va loyiha shaffo�ligini taʼminlaydi.

Integrity Pact mexanizmi 30 dan ortiq davlatda amaliyotga joriy etilgan. Masalan, 
Germaniyada transport loyihalarida mazkur tizim orqali millionlab yevro budjet 
mablagʻlari tejalgan [9]. Integrity Pact – davlat buyurtmachisi va tender ishtirokchilari 
oʻrtasidagi yozma kelishuv boʻlib, unda korrupsiya va noqonuniy harakatlardan voz 
kechish, mustaqil kuzatuvchilar ishtirokida shaffof nazorat, shartnomani buzganlarga 
esa huquqiy va maʼmuriy choralar belgilanishi koʻzda tutiladi.

Mazkur amaliyotni qonunchiligimizga joriy etishning quyidagi yoʻllari mavjud deb 
hisoblaymiz. Avvalo, qonunchilik bazasini takomillashtirib,

– “Davlat xaridlari toʻgʻrisida”gi va “Korrupsiyaga qarshi kurashish toʻgʻrisida”gi 
qonunlarga Integrity Pact mexanizmini majburiy qoidalar sifatida kiritish lozim;

– mustaqil monitoring institutini rivojlantirib, tender jarayoniga nodavlat 
notijorat tashkilotlari, ommaviy axborot vositalari va xalqaro kuzatuvchilarni jalb etish 
kerak;

– ayrim yirik sohalar (qurilish, transport infratuzilmasi, sogʻliqni saqlash)da 
Integrity Pact tajribasini sinov tariqasida joriy qilib koʻrish kerak.

Maʼmuriy javobgarlik tizimiga keladigan boʻlsak, Integrity Pact talablariga rioya 
qilmagan kompaniyalarga davlat xaridlarida qatnashish huquqini maʼlum muddatga 
cheklash natija berishi mumkin.

Mazkur tizimning natijadorligini xorijiy mamlakatlar tajribasi misolida koʻradigan 
boʻlsak, Vengriyada M6 avtomagistrali qurilishi boʻyicha Integrity Pact ishlatilgani 
sababli dastlabki narxlar qayta koʻrib chiqilib, loyiha 700 000 yevro arzonroq narxda 
amalga oshirilgani aniqlangan. Latviya tajribasida esa tramvay liniyasi qurilishi 
jarayonida tenderda kelishilgan ishtirokchiga yoʻnaltirilgan harakatlar aniqlanib, 
tender qayta eʼlon qilingan va adolatni taʼminlashga erishilgan [10].

Elektron davlat xaridlari platformalari korrupsiyani kamaytirishning texnologik 
yechimi sifatida muvaffaqiyatli deb topilgan. 

Misol uchun, Ukrainadagi “ProZorro” 2015-yili ishga tushirilgan va 2016-yildan 
eʼtiboran barcha davlat xaridlari uchun majburiy qilingan elektron tender tizimidir. 
Ukrainaning bu elektron tizimi 2020-yil oxiriga qadar jami 6 mlrd AQSh dollaridan 
ziyod mablagʻni tejagan. “Kiїv School of Economics” tahlillari jarayonida tenderlarda 
5–10 foiz qoʻshimcha tejamkorlik aniqlangan [11]. 

“DoZorro” platformasi orqali fuqarolik jamiyati va OAV tender jarayonini 
monitoring qilgan. 2020-yil dekabr oyiga kelib, “Dozorro” monitorlari 4,5 mlrd dollar 
qiymatidagi 33 348 dan ortiq tenderda qoidabuzarliklarni aniqlagan [12]. 

Yana bir mamlakat, Janubiy Koreyaning tajribasi ham oʻta namunali. Janubiy 
Koreyadagi KONEPS tizimi [13] – davlat xaridlarining barcha bosqichlarini qamrab 
oluvchi alohida elektron platforma boʻlib, xaridni boshlashdan toʻlovga qadar barcha 
jarayonlarni (tender eʼlonlari, hujjat qabul qilish, shartnoma imzolash, toʻlov va h.k.) 
qamrab olgan. 

U. Mahendra va S. Afra tomonidan  Koreya, Indoneziya va Hindistonda elektron 
davlat xaridlari (e-procurement) siyosatlarining amalga oshirilishi va ularning 
maʼmuriy oʻzgarishlar doirasidagi natijalari tahlil qilingan [14]. Maqolada Koreyaning 
KONEPS tizimi namuna sifatida tahlil qilingan. Unda 477 ta hujjat raqamlashtirilib, ish 
jarayoni 30 soatdan 2 soatgacha qisqartirilgani qayd etilgan. Taʼminotchilarga toʻlovlar 
soʻrovdan keyin 4 soat ichida amalga oshiriladi. 

O. Belaxdar tomonidan oʻtkazilgan ilmiy loyihada [15] barcha davlat xaridlari 
eʼlonlari KONEPS orqali ommalashtirilgani, yetkazib beruvchilar bir marta roʻyxatdan 
oʻtib, har qanday tenderda qatnashishlari mumkinligi bildirilgan. Tizim davlat va 
xususiy sektorning turli maʼlumot tizimlari bilan integratsiyalangan boʻlib, maʼlumot 
almashish yordamida faqat onlayn xizmatlar orqali ish yuritish imkoniyatini taqdim 
etadi.

J. Schopf [16] �ikriga koʻra, mazkur tizim har bir operatsiya haqida maʼlumotlarning 
real vaqtda ochiq eʼlon qilinishi, hujjatli almashish va yuzma-yuz uchrashuvlarni 
kamaytirish orqali korrupsiyaga qarshi muhim vosita sifatida xizmat qilgan. 
KONEPSning taʼsiri natijasida savdo tarmogʻida samaradorlik va shaffo�lik sezilarli 
darajada yaxshilangan: ishtirokchilar miqdori, tenderlar soni, raqobat darajasi oʻsgan, 
xarid jarayonlarida xarajatlar kamaygan. 

2010-yilda KONEPSga “barmoq izi autenti�ikatsiyasi” (Fingerprint Recognition 
e-Bidding) tizimi joriy etilgan boʻlib, bu orqali har qanday �irma faqat oʻz nomidan, 
biometrik maʼlumotlar bilan tenderda qatnashishi mumkin boʻlgan. Ushbu choralar 
�irmalarning identi�ikatsiyasini aniq va xavfsiz qilish maqsadida amalga oshirilgan. 

Merve Chebi va Eren Ersoy [17] Turkiya misolida elektron tender tizimi (EKAP) 
orqali shaffo�lik, tekshiruvchanlik, raqobat va samaradorlik qanday qoʻllab-
quvvatlanganini koʻrsatib bergan. EKAP elektron tizimi tender jarayonlarini raqamli 
muhitda boshqarib, barcha bosqichlarni qayd etadi va audit uchun qulay saqlaydi. 
Bu shaffo�lik va jamoat nazoratini kuchaytiradi, ishtirokchilar sonini oshiradi hamda 
narxni kamaytirib, sifatni yaxshilashga xizmat qiladi.

J.R. Nikolas-Karlok va I. Luna-Pla [18] davlat xaridlarida soxta kompaniyalar (shell 
companies) orqali amalga oshiriladigan jinoiy sxemalarni tahlil qilgan. Mualli�lar 
bunday kompaniyalardan foydalanish korrupsiya va uyushgan jinoyatchilikning asosiy 
vositasi ekanini taʼkidlab, bene�itsiarlik egaligini ochiqlash, tender jarayonlarida 
shaffo�likni kuchaytirish, ortiqcha toʻgʻridan toʻgʻri kelishuvlarni cheklash, 
kompaniyalar oʻrtasidagi bogʻliqliklarni avtomatik aniqlovchi algoritmlarni joriy 
etish, offshor hududlarda roʻyxatdan oʻtgan subyektlarga qarshi xalqaro hamkorlikni 
kuchaytirish hamda komplayens va antikorrupsiya standartlarini mustahkamlashni 
tavsiya etadi.

A. Aldana, A. Falkon-Kortes hamda H. Larralde [19] ilmiy ishida Meksikada davlat 
xaridlari jarayonida korrupsiyaviy xatti-harakatlar xav�i hukumat almashinuvidan 
oldin va keyin qanday oʻzgargani tahlil qilingan. Tadqiqot shuni koʻrsatadiki, hukumat 
almashishi korrupsiyaga qarshi kurashishda avtomatik samara bermaydi. Agar tizim 
oʻzidagi kamchiliklarni saqlab qolsa, yangi rahbariyat ham korrupsiyani bartaraf eta 
olmaydi. 

Yuqoridagi mualli�lar [20] tomonidan boshqa tadqiqotda mashina oʻrganishi 
asosida Meksikadagi davlat xaridlari jarayonida korrupsiya xav�ini aniqlash modeli 
ishlab chiqilgan. Model qisqa muddatda koʻp shartnoma yutuvchi yoki raqobatsiz 
tenderlarda ishtirok etuvchi kompaniyalarni aniqlab, nazorat organlariga erta 
ogohlantirish imkonini beradi. Natijalar shuni koʻrsatadiki, sunʼiy intellekt va raqamli 
tahlil korrupsiyaga qarshi kurashishda samarali mexanizm boʻlib, yirik infratuzilma 
loyihalarida ham qoʻllanishi mumkin.

Oʻzbekistonda transport infratuzilmasi sohasida amalga oshirilayotgan yirik davlat 
loyihalari koʻpincha budjet mablagʻlarining katta hajmda sar�lanishi bilan tavsi�lanadi. 

Bosh prokuratura monitoringi natijalariga [21] koʻra, 2024-yil davomida 
qurilish sohasida 6 371 ta obyekt uchun tayyorlangan loyiha-smeta hujjatlarida 
umumiy qiymati 3,7 trln soʻmlik asossiz va qimmatlashtirilgan mablagʻ aniqlanib, 
qisqartirilgan. 

Yoki huquq-tartibot idoralari tomonidan Avtomobil yoʻllari qoʻmitasi tarkibidagi 
“Oʻzavtoyoʻlbelgi” davlat unitar korxonasi faoliyatida noqonuniy holatlar aniqlangan 
– DUK mansabdor shaxslari 2021–2022-yillarda oʻzlariga tanish boʻlgan 5 ta mahalliy 
MChJ bilan jami 9 mlrd 193 mln soʻmlik 21 ta shartnoma tuzib, ulardan yoʻl belgilarini 
yasash va chizishda foydalaniladigan mahsulotlarni erkin bozor narxlaridan qimmat 
narxlarda xarid qilib, 2 mlrd 701 mln soʻm miqdoridagi budjet mablagʻlarini talon-
toroj qilishgan [22]. 

Oʻzbekistonda korrupsiyaga qarshi kurashish boʻyicha bir qator qonunlar qabul 
qilingan boʻlsa-da, ularning amaliyotdagi ijrosi yetarlicha samarali emas. Xususan, 
tender jarayonlari maʼlumotlarining toʻliq ochiq emasligi – maʼlumotlar e-xarid.uz
orqali  joylashtirilsa-da, texnik shartnomalar, ishtirokchilarning toʻliq roʻyxati va 
baholash mezonlari doimiy ravishda eʼlon qilinmasligi kuzatiladi. Jamoatchilik nazorati 
past, tender natijalari boʻyicha mustaqil monitoring mexanizmi amalda ishlamaydi. 
Audit organlarining cheklangan salohiyati – Hisob palatasi tekshiruvlari koʻp hollarda 
loyiha yakunlangach oʻtkaziladi, bu esa mablagʻlarning yoʻqotilishiga tezkor taʼsir 
koʻrsatmaydi. 

Oʻzbekistonda elektron tender platformasi mavjud boʻlsa-da, quyidagi islohotlar 
zarur:

– avvalo, barcha tender hujjatlarini, baholash mezonlarini va ishtirokchilarning 
takli�larini ochiq eʼlon qilish;

– real vaqtda nazorat qilish funksiyasini joriy etish;
– jamoatchilik monitoringini yoʻlga qoʻyish (masalan, fuqarolik jamiyati 

tashkilotlarini tender jarayonidagi kuzatuvchi sifatida qoʻshish).
IHTTning I ACT yoʻriqnomalari Oʻzbekistonda ham tatbiq etilib, haqiqiy egalik 

bazasi, ochiq budjetlar, mustaqil audit va API (ochiq maʼlumotlar bilan avtomatik 
ishlash imkonini beruvchi texnik shakl) formatdagi maʼlumotlar orqali shaffo�lik va 
korrupsiyaga qarshi samaradorlikni taʼminlashi mumkin.

IHTT va Jahon banki tavsiyalariga koʻra, davlat xaridlari qonunchiligida 
oshkoralik va ochiqlik prinsiplarini kengroq tatbiq etish zarur, shu jumladan, barcha 
shartnomalarni davlat xaridlari reyestrida eʼlon qilish, qurilish va taʼmirlash ishlari 

boʻyicha texnik topshiriqlarni standartlashtirish, “Korrupsiyaga qarshi shartnoma” 
mexanizmlarini joriy etish zarur. Qonuniy ravishda Integrity Pact mexanizmlarini joriy 
qilish, yaʼni tenderda ishtirokchilar fuqarolik jamiyati va kuzatuvchi tashkilotlarga 
shartnomaviy cheklov bilan yopiq qilinmasligi kafolatini berish zarur. 

Qonunchilikka oʻzgartirishlar kiritib, tenderda raqobatbardoshlikni pasaytiradigan 
istisnolarni qisqartirish zarur. Tahlillarga koʻra [23] 2024-yilda davlat xaridlarining 
56,8 foizi (80,3 trln soʻm) toʻgʻridan toʻgʻri tuzilgan shartnomalar asosida amalga 
oshirilgan. 

Shuningdek, tender jarayonida ishtirok etuvchilarning haqiqiy egalik 
maʼlumotlarini (bene�icial ownership) ochiq eʼlon qilish majburiyligini kuchaytirish 
zarur. Bu qonunchilikka joriy qilingan, ammo amalda samarali tizim yoʻq. Masalan, 
Buyuk Britaniyadagi “People with Signi�icant Control” (PSC) reyestri kompaniyalarda 
taʼsir kuchiga ega shaxslarga oid maʼlumotlarni oʻz ichiga oladi va 2016-yilda (Small 
Business, Enterprise and Employment Act 2015 orqali) joriy qilingan [24]. 

Ukrainada maʼlumotlarni taqdim etmaganlik uchun maʼmuriy va jinoiy javobgarlik 
nazarda tutilgan. Masalan, oxirgi bene�itsiar toʻgʻrisida maʼlumotlarni roʻyxatga oluvchi 
davlat organiga taqdim etmaslik yoki oʻz vaqtida taqdim etmaslik yohud yuridik 
shaxsning oxirgi bene�itsiari toʻgʻrisidagi maʼlumotlarni tasdiqlash uchun axborotning 
mavjud emasligi taxminan 600 dan 1 850 AQSh dollari ekvivalentigacha jarima 
qoʻllanishiga sabab boʻladi.

Korrupsiyaga olib keluvchi yana bir omil loyihalarni nazorat qiluvchi organlar 
salohiyatining aniqlashtirilmaganligi va majburiy hujjatlashtirilmaganligidadir: 
aynan qaysi organlar qanday maqsadda tenderlarni nazorat qila olishini huquqiy 
ravishda aniqlashtirish kerak. Hozirgi kunda Oʻzbekistonda davlat xaridlari va tender 
jarayonlari asosan “Davlat xaridlari toʻgʻrisida”gi Qonun, “Korrupsiyaga qarshi 
kurashish toʻgʻrisida”gi Qonun hamda Vazirlar Mahkamasining turli qarorlari orqali 
tartibga solinadi. Ammo bu hujjatlarda tender jarayonida qaysi nazoratchi organ 
qay bosqichda va qay yoʻnalishda tekshiruv oʻtkazishi mumkinligi aniq va batafsil 
belgilanmagan. Bu esa masʼuliyatning tarqoqligi va nazoratda boʻshliqlar paydo 
boʻlishiga olib kelmoqda.

Qonunga alohida modda qoʻshish lozim, misol uchun, “Davlat xaridlari jarayoni 
ustidan nazorat” deb nomlangan bu moddada Hisob palatasi, Davlat moliya nazorati 
inspeksiyasi, Raqobatni rivojlantirish va isteʼmolchilar huquqlarini himoya qilish 
qoʻmitasi, Korrupsiyaga qarshi kurashish agentligi va Ichki audit boʻlimlarining 
vazifalari aniq koʻrsatilishi kerak.

Har bir tekshiruvni majburiy hujjatlashtirish va elektron reyestr yuritish zarur, 
yaʼni qonunga va “Davlat xaridlari toʻgʻrisidagi nizom”ga qoʻshimcha kiritilib:

– barcha nazorat natijalari e-Procurement platformasida jamoatchilik uchun ochiq 
reyestrga kiritilishi shart;

– har bir tekshiruv boʻyicha “Nazorat akti” elektron shaklda yuklanishi va omma 
uchun koʻrinishi kerak (max�iy maʼlumotlarsiz);

– tekshiruvchi organ oʻtkazgan nazorat natijalariga yuridik kuchga ega boʻlgan 
QR-kodli elektron imzo qoʻyilishi kerak;

– “Elektron davlat xaridlari platformasida” maxsus modul yaratilib, unda 
nazoratchi organlar onlayn maʼlumot almashishi, tekshiruvlarni ikki karra 
kamaytirishi mumkin;

– bu modulda tenderning barcha bosqichlari – eʼlon qilishdan tortib shartnoma 
ijrosigacha – real vaqtda koʻrinib turishi kerak.

Bundan tashqari, yuqoridagi holatlarni yanada mustahkamlash uchun “Davlat 
xaridlarini oʻtkazish va nazorat qilish metodikasi” toʻgʻrisida Vazirlar Mahkamasi 
qarori qabul qilishi lozim. Unda:

– qaysi holatda tekshiruv majburiyligi (masalan, tender summasi belgilangan 
limitdan oshsa);

– qaysi holatda favqulodda tekshiruv oʻtkazilishi (masalan, manfaatlar 
toʻqnashuvi yoki shaffo�lik qoidalari buzilsa) lozimligi toʻgʻrisidagi qoidalar oʻz aksini 
topishi zarur. 

Xulosa
Yoʻl-transport infratuzilmasi loyihalarida korrupsiyaga qarshi samarali choralarni 

joriy etish masalasi Oʻzbekistonda davlat moliyaviy resurslaridan oqilona foydalanish, 
jamoatchilik ishonchini mustahkamlash va iqtisodiy barqarorlikni taʼminlashda hal 
qiluvchi ahamiyatga ega. 

Xalqaro tajriba, xususan “ProZorro” (Ukraina), KONEPS (Janubiy Koreya) va EKAP 
(Turkiya) elektron tender platformalari shundan dalolat beradiki, tender jarayonlarini 
toʻliq elektronlashtirish, barcha bosqichlarda ochiqlik va jamoatchilik nazoratini 
taʼminlash orqali korrupsiya xav�ini sezilarli kamaytirish mumkin.

Xulosa qilib aytish mumkinki, yoʻl qurilishi va taʼmirlash sohasida korrupsiya 
xav�ini kamaytirish uchun texnologik, huquqiy va institutsional islohotlar uygʻun 
ravishda amalga oshirilishi kerak. Bu nafaqat budjet mablagʻlaridan oqilona 
foydalanishni, balki Oʻzbekistonning xalqaro reytinglardagi mavqeyini oshirish va 
jamiyatning davlatga boʻlgan ishonchini mustahkamlashni taʼminlaydi.

